პროექტი
საქართველოს მთავრობის
განკარგულება N
2019    წელი                                                   ქ. თბილისი
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - საგანგებო სიტუაციების კოორდინაციისა და გადაუდებელი დახმარების ცენტრში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე 
1. „საქართველოს 2019 წლის სახელმწიფო ბიუჯეტის შესახებ“ საქართველოს კანონის 25-ე მუხლისა და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - საგანგებო სიტუაციების კოორდინაციისა და გადაუდებელი დახმარების ცენტრისთვის დაშვებულ იქნეს გამონაკლისი, არ გავრცელდეს შეზღუდვები და მიეცეს თანხმობა:
ა) დამხმარე ამოცანების შესრულების მიზნით შრომითი ხელშეკრულებით დასაქმებულ პირთა რიცხოვნობა „საგანგებო სიტუაციების კოორდინაციისა და გადაუდებელი დახმარების მართვის“ პროგრამის ფარგლებში (პროგრამული კოდი: 27 01 06) განსაზღვროს არა უმეტეს 59 ერთეულით;
ბ) დამხმარე ამოცანების შესრულების მიზნით შრომითი ხელშეკრულებით დასაქმებულ პირთა რიცხოვნობა „სასწრაფო სამედიცინო გადაუდებელი დახმარება და სამედიცინო ტრანსპორტირება“ პროგრამის ფარგლებში (პროგრამული კოდი: 27 03 03 07 02) განსაზღვროს არა უმეტეს 3 432 ერთეულით.
2. საქართველოს ზოგადი ადმინისტრაციული კოდექსის 61-ე მუხლის შესაბამისად, ძალადაკარგულად გამოცხადდეს „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - საგანგებო სიტუაციების კოორდინაციისა და გადაუდებელი დახმარების ცენტრში შრომითი ხელშეკრულებით დასაქმებულ პირთა რაოდენობის განსაზღვრის თაობაზე“ საქართველოს მთავრობის 2018 წლის 15 იანვრის N96 განკარგულება.
3. განკარგულება ძალაშია ხელმოწერისთანავე და ვრცელდება 2019 წლის 1 იანვრიდან წარმოშობილ ურთიერთობებზე.



პრემიერ - მინისტრი                                                                   მამუკა ბახტაძე



განმარტებითი ბარათი

,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - საგანგებო სიტუაციების კოორდინაციისა და გადაუდებელი დახმარების ცენტრში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე“ საქართველოს მთავრობის განკარგულების პროექტზე

ინფორმაცია სამართლებრივი აქტის პროექტის შესახებ

წარმოდგენილი განკარგულების პროექტი ითვალისწინებს „საქართველოს 2019 წლის სახელმწიფო ბიუჯეტის შესახებ“ საქართველოს კანონის 25-ე მუხლით და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტით გათვალისწინებულ შეზღუდვებზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირისათვის - საგანგებო სიტუაციების კოორდინაციისა და გადაუდებელი დახმარების ცენტრისათვის გამონაკლისის დაშვებას, კერძოდ:
„სასწრაფო სამედიცინო გადაუდებელი დახმარება და სამედიცინო ტრანსპორტირება“ (პროგრამული კოდი: 27 03 03 07 02) პროგრამის ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულთა რიცხოვნობა იზრდება 142 ერთეულის ოდენობით, მათ შორის: 
„რეფერალური დახმარების“ კომპონენტის ფარგლებში ცენტრი პაციენტების გადაყვანას ახორციელებდა 14 რეანიმობილის ტიპის ავტომობილით. მიმდინარე წელს, ბრიგადების რაოდენობა იზრდება 21 ერთეულამდე და შესაბამისად, შრომითი ხელშეკრულებით დასაქმებულთა რიცხოვნობა იზრდება 84 ერთეულის ოდენობით და განისაზღვრება არა უმეტეს 252 ერთეულით;
ცენტრის სადისპეჩეროში მომუშავე კადრების რაოდენობა, რომლებიც პასუხისმგებელნი არიან სსიპ - 112-დან და რეფერალური პაციენტების ტრანსპორტირების ცხელი ხაზიდან (1499) მიღებული გამოძახებების ბრიგადებისთვის გადაცემაზე, იზრდება 24 ერთეულით და განისაზღვრება 138 ერთეულის ოდენობით;
65 ტერიტორიულ ერთეულში არსებული სასწრაფო სამედიცინო ბრიგადებისა და ცენტრის რაიონული ოფისების შეუფერხებელი და ეფექტური ფუნქციონირებისათვის საჭირო კადრების რაოდენობა იზრდება 34 ერთეულის ოდენობით და განისაზღვრება არა უმეტეს 215 ერთეულით;
[bookmark: _GoBack]ამავე პროგრამაში, დამხმარე ამოცანების შესრულების მიზნით, შრომითი ხელშეკრულებით დასაქმებული დანარჩენი თანამშრომლების რაოდენობა რჩება უცვლელი, კერძოდ:
სასწრაფო დახმარების ბრიგადების წევრების (ექიმი, ექთანი, მძღოლი) რაოდენობა განსაზღვრულია 2 817 ერთეულის ოდენობით;
„2019 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2018 წლის 31 დეკემბრის N693 დადგენილების მე-17 დანართის მე-3 მუხლის ბ.გ, ბ.დ, ბ.ე, ბ.ვ პუნქტებით განსაზღვრული ფუნქციების შესრულების მიზნით, ცენტრში დასაქმებული ექიმებისა და ექიმ-კონსულტანტების რაოდენობა (რომელთაგან 2 წარმოადგენს ოჯახის ექიმს, ხოლო 8 ერთეული - კონსულტანტებს სხვადასხვა მიმართულებით: ტოქსიკოლოგი, კარდიოლოგი, ინფექციონისტი, ქირურგი, ნეიროქირურგი, კომბუსტიოლოგი, რეანიმატოლოგი და ბავშვთა კრიტიკული მედიცინის სპეციალისტი) რჩება უცვლელი და კვლავ განისაზღვრება 10 ერთეულის ოდენობით.
რაც შეეხება „საგანგებო სიტუაციების კოორდინაციისა და გადაუდებელი დახმარების მართვის“ პროგრამას (პროგრამული კოდი: 27 01 06), დამხმარე ამოცანების შესრულების მიზნით,  შრომითი ხელშეკრულებით დასაქმებულ პირთა რაოდენობა რჩება უცვლელი და კვლავ განისაზღვრება 59 ერთეულის ოდენობით.

ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით წარმოდგენილი ღონისძიებების დაფინანსება განხორციელდება „საქართველოს 2019 წლის სახელმწიფო ბიუჯეტის შესახებ“ საქართველოს კანონით  „საგანგებო სიტუაციების კოორდინაციისა და გადაუდებელი დახმარების მართვის“ პროგრამისა (პროგრამული კოდი: 27 01 06) და „სასწრაფო სამედიცინო გადაუდებელი დახმარება და სამედიცინო ტრანსპორტირება“ პროგრამისათვის (პროგრამული კოდი: 27 03 03 07 02) გათვალისწინებული ასიგნებების ფარგლებში.

პროექტის მოსალოდნელი შედეგები

შესაბამისი პროგრამების შეუფერხებლად და ეფექტურად განხორციელება.

პროექტის განხორციელების ვადები

პროექტით გათვალისწინებული ღონისძიებები განხორციელდება 2019 წლის განმავლობაში.

პროექტის ავტორი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
